ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
Կետ 1. «Ռազմական դրությամբ պայմանավորված՝ դրամական աջակցություն անհայտ կորած զինծառայողների ընտանիքներին» միջոցառման մասով
1. Իրավական ակտի ընդունման անհրաժեշտությունը
Ներկայացվող նախագծի ընդունումը պայմանավորված է անհայտ կորած զինծառայողներին մինչև դատական կարգով անհայտ բացակայող ճանաչելն ընկած ժամանակահատվածում աջակցության գումարի տրամադրման  շարունակականության ապահովման  անհրաժեշտությամբ:
0. Կարգավորման հարաբերությունների ներկա վիճակը և առկա խնդիրները
ՀՀ կառավարության 2020 թվականի  դեկտեմբերի 10-ի` «Ադրբեջանի կողմից 2020 թվականի սեպտեմբերի 27-ին սանձազերծված ռազմական գործողությունների հետևանքով  անհայտ կորած զինծառայողների ընտանիքների աջակցության միջոցառումը հաստատելու մասին» N 2001-Լ որոշմամբ նախատեսվում է մինչև անհայտ կորած զինծառայողների կարգավիճակի հստակեցումը, բայց ոչ ավելի, քան 12 ամիս ժամկետով ամենամսյա դրամական վճարի ձևով սոցիալական աջակցություն տրամադրել յուրաքանչյուր անհայտ կորած զինծառայողի հաշվով ամսական 300.000 դրամի չափով` սկսած նշված միջոցառումը հաստատելու ամսվանից։ Ծրագրի շահառու են հանդիսանում գտնվելու վայրն անհայտ զինծառայողների ընտանիքի անդամները`  ծնողները և ամուսինը:
  Հարկ է նշել, որ 2020 թվականի դեկտեմբերի 29-ին ՀՀ քաղաքացիական օրենսգրքի 44-րդ հոդվածում կատարված լրացման արդյունքում սահմանվել է դրույթ, ըստ որի` ռազմական գործողությունների կապակցությամբ անհայտ կորած զինծառայողը կամ այլ քաղաքացին կարող է դատարանի կողմից անհայտ բացակայող ճանաչվել, եթե երեք ամսվա ընթացքում տեղեկություններ չկան զինծառայողի կամ այլ քաղաքացու գտնվելու վայրի մասին: Կատարված դիտարկումների արդունքում փաստում ենք, որ 25.02.2022թ. դրությամբ դատական կարգով անհայտ բացակայող ճանաչված ընդամենը թվով 127 անհայտ կորած զինծառայողի փաստաթղթեր են ներկայացվել ՀՀ պաշտպանության նախարարության սոցիալական ապահովության խնդիրներ իրականացնող ստորաբաժանում, որից 114 անհայտ բացակայող ճանաչված զինծառայողի հատուցման գործ ներկայացվել է Զինծառայողների ապահովագրության հիմնադրամ, 13-ը գտնվում է ուսումնասիրության փուլում։
Հաշվի առնելով այն հանգամանքը, որ ՀՀ կառավարության 2020 թվականի  դեկտեմբերի 10-ի 2001-Լ որոշմամբ սահմանված հավելվածի 4-րդ կետի 3-րդ ենթակետի համաձայն` ամենամսյա դրամական վճարի տրամադրումը դադարեցվում է, եթե ամենամսյա դրամական վճարը վճարվել է 12 ամսվա համար՝ 12-րդ ամսվան հաջորդող ամսվա 1-ից, հետևաբար` 2021թ. նոյեմբեր ամսվան հաջորդող ամսվա 1-ից արդեն իսկ դադարեցվել է նշված որոշման բոլոր շահառուներին աջակցության գումարների տրամադրումը, ինչը դեռևս անհայտ բացակայող ճանաչելու մասին դատական ակտեր չունեցող անհայտ կորած զինծառայողների ընտանիքների շրջանում հանգեցնել  է բողոքի ալիքների:
Առկա իրողություններով պայմանավորված՝ առաջարկվում է աջակցության վճարման ժամկետը 12 ամսվա փոխարեն սահմանել 15 ամիս:
1.2. Առկա խնդրի առաջարկվող լուծումը
Նախագծով առաջարկվում է կատարել վերաբաշխում «Հայաստանի Հանրապետության 2022 թվականի պետական բյուջեի մասին» օրենքում ու փոփոխություններ և լրացումներ  ՀՀ կառավարության 2020 թվականի դեկտեմբերի 23-ի N 2121-Ն որոշման մեջ՝ ՀՀ աշխատանքի և սոցիալական հարցերի նախարարությանը ֆինանսական միջոցներ հատկացնելով ՀՀ կառավարության պահուստային ֆոնդից։
2. Կարգավորման առարկան
Ներկայացված նախագծով առաջարկվում է աջակցության վճարման ժամկետը 12 ամսվա փոխարեն սահմանել 15 ամիս` անհայտ կորած զինծառայողների ընտանիքներին ընձեռնելով հնարավորություն դատական կարգով անհայտ բացակայող ճանաչելու գործընթացը ավարտին հասցնելու, ինչպես նաև աջակցության գումարների վճարման շարունակականությունն ապահովելու և հնարավոր բողոքի դրսևորումներից զերծ մնալու նպատակով: 
3. Իրավական ակտի կիրառման դեպքում ակնկալվող արդյունքը
Նախագիծն ընդունվելու դեպքում մինչև անհայտ կորած զինծառայողներին դատական կարգով անհայտ բացակայող ճանաչելու վերաբերյալ որոշման ընդունումն ընկած ժամանակահատվածում, բայց ոչ ավելի, քան 15 ամիս ժամկետով ամենամսյա դրամական վճարի ձևով սոցիալական աջակցություն կտրամադրվի անհայտ կորած յուրաքանչյուր զինծառայողի հաշվով ամսական 300.000 դրամի չափով` սկսած նշված միջոցառումը հաստատելու ամսվանից:
5. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները.
«Հայաստանի Հանրապետության կառավարության 2020 թվականի դեկտեմբերի 10-ի թիվ 2001-Լ որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում նախատեսվում է ծախսերի ավելացում՝ 77.737.512 ՀՀ դրամի չափով: Նախագծի ընդունման դեպքում շահառու կհանդիսանա շուրջ 132 անհայտ կորած զինծառայողի ընտանիք, որի ֆինանսական հաշվարկը 3 ամսվա համար կկազմի 118.800.000 ՀՀ դրամ: Զինծառայողների ապահովագրության հիմնադրամի հետ քննարկումների և վերահաշվարկի արդյունքում պարզվել է, որ «Կամուրջ» ծրագրի ֆինանսավորման նպատակով Զինծառայողների ապահովագրության հիմնադրամին հատկացված գումարի մնացորդը կազմում է 41.062.488 ՀՀ դրամ: Հետևաբար աջակցության վճարման ժամկետը 12 ամսվա փոխարեն 15 սահմանելու դեպքում միջոցառման ֆինանսավորման համար կպահանջվի լրացուցիչ 77.737.512 ՀՀ դրամ:
	6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ   
	Որոշման նախագիծը կապված չէ ռազմավարական կամ ոլորտային այլ փաստաթղթերի հետ:        
Կետ 2. «Ռազմական դրությամբ պայմանավորված՝ դրամական աջակցություն քաղաքացիական անձանց շրջանում զոհերի ընտանիքներին և հաշմանդամություն ձեռք բերած անձանց» միջոցառման մասով
1. Իրավական ակտի անհրաժեշտությունը (նպատակը)
Կառավարության 2020 թվականի դեկտեմբերի 3-ի N 1924-Լ և դեկտեմբերի 17-ի N 2082-Լ որոշումներով (այսուհետ՝ Որոշումներ) հաստատվել են 2020 թվականի սեպտեմբերի 27-ից Ադրբեջանի Հանրապետության կողմից Արցախի Հանրապետության ուղղությամբ սկսված պատերազմական գործողությունների հետևանքով քաղաքացիական անձանց շրջանում զոհերի, ինչպես նաև անհայտ կորածների ընտանիքներին և հաշմանդամություն ձեռք բերած անձանց սոցիալական աջակցության միջոցառումը և աջակցության տրամադրման կարգը:
Վերոնշյալ միջոցառումից օգտվելու համար դիմումը պետք է ներկայացեր էլեկտրոնային եղանակով՝ մինչև 2021 թվականի մայիսի 1-ը (բացառությամբ անհայտ կորածի ընտանիքի և անհայտ կորածի կարգավիճակի հստակեցման արդյունքում այլ շահառուի, որի դեպքում դիմումը ներկայացվում է մինչև 2021 թվականի դեկտեմբերի 5-ը)։
Սակայն, մինչ այսօր կան քաղաքացիական անձանց շրջանում անհայտ կորածներ, որոնց կարգավիճակը հստակեցված չէ, միաժամանակ նախարարություն ստացված բազմաթիվ դիմումներից և զանգերից, ինչպես նաև ԱՀ ՄԻՊ գրությունից պարզվել է, որ կան քաղաքացիական անձանց շրջանում զոհերի, ինչպես նաև անհայտ կորածների ընտանիքներ և հաշմանդամություն ձեռք բերած անձինք, ովքեր օբյեկտիվ պատճառներով չեն հասցրել դիմել Որոշումների շրջանակներում սոցիալական աջակցությունը ստանալու համար։ 
[bookmark: _GoBack]Նախագծի ընդունման անհրաժեշտությունը պայմանավորված է Որոշումների մեջ ՀՀ կառավարության 17 մարտի 2022 թվականի N 316-Լ որոշմամբ կատարված փոփոխություններով (3 ամսով երկարացվել է Որոշումներով սահմանված միջոցառման իրականացման ժամկետը), որի 3-րդ կետով  Հայաստանի Հանրապետության աշխատանքի և սոցիալական հարցերի նախարարին հանձնարարվել է տասնօրյա ժամկետում Հայաստանի Հանրապետության կառավարություն ներկայացնել առաջարկություն՝ Հայաստանի Հանրապետության 2022 թվականի պետական բյուջեում վերաբաշխում և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ ու լրացում կատարելու վերաբերյալ:
 

1.1. Կարգավորման հարաբերությունների ներկա վիճակը և առկա խնդիրները 
Նախարարություն ստացված բազմաթիվ դիմումներից և զանգերից, ինչպես նաև ԱՀ ՄԻՊ գրությունից պարզվել է, որ կան քաղաքացիական անձանց շրջանում զոհերի, ինչպես նաև անհայտ կորածների ընտանիքներ և հաշմանդամություն ձեռք բերած անձինք, ովքեր օբյեկտիվ պատճառներով չեն հասցրել դիմել Որոշումների շրջանակներում սոցիալական աջակցությունը ստանալու համար, ինչպես նաև մինչև այսօր քաղաքացիական անձանց շրջանում անհայտ կորածներ, որոնց կարգավիճակը հստակեցված չէ։ 
Վերոնշյալ անձանց Որոշումների շրջանակներում սոցիալական աջակցություն տրամադրելու համար առկա է լրացուցիչ ֆինասական միջոցների (61.8 մլն դրամ) հատկացման անհրաժեշտություն: 

1.2. Առկա խնդրի առաջարկվող լուծումը
Նախագծով առաջարկվում է կատարել վերաբաշխում «Հայաստանի Հանրապետության 2022 թվականի պետական բյուջեի մասին» օրենքում ու փոփոխություններ և լրացումներ  ՀՀ կառավարության 2020 թվականի դեկտեմբերի 23-ի N 2121-Ն որոշման մեջ՝ ՀՀ աշխատանքի և սոցիալական հարցերի նախարարությանը ֆինանսական միջոցներ հատկացնելով ՀՀ կառավարության պահուստային ֆոնդից։
1. Կարգավորման առարկան
Ներկայացվող նախագծով կարգավորվում են 2020 թվականի սեպտեմբերի 27-ից Ադրբեջանի Հանրապետության կողմից Արցախի Հանրապետության ուղղությամբ սկսված պատերազմական գործողությունների հետևանքով քաղաքացիական անձանց շրջանում տուժած անձանց (ընտանիքներին) սոցիալական աջակցություն տրամադրելու հետ կապված հարաբերությունները:

1. Իրավական ակտի կիրառման դեպքում ակնկալվող արդյունքը
2020 թվականի սեպտեմբերի 27-ից Ադրբեջանի Հանրապետության կողմից Արցախի Հանրապետության ուղղությամբ սկսված պատերազմական գործողությունների հետևանքով քաղաքացիական անձանց շրջանում զոհերի, ինչպես նաև անհայտ կորածների ընտանիքների և հաշմանդամություն ձեռք բերած անձանց ֆինանսական վիճակի բարելավում:

1. Տեղեկատվություն
2021թ․ վճարումներն իրականացվել են ՀՀ պետական բյուջեի գործառնական դասակարգման 10-րդ բաժնի, 09 խմբի, 02 դասի «1205. Սոցիալական ապահովություն» ծրագրի «12020. Ռազմական դրությամբ պայմանավորված՝ դրամական աջակցություն քաղաքացիական անձանց շրջանում զոհերի ընտանիքներին և հաշմանդամություն ձեռք բերած անձանց» միջոցառման համար նախատեսված ֆինանսական միջոցների հաշվին: Միջոցառման իրականացման նամար նախատեսված էր 600 մլն. դրամ, որից 87 շահառուի համար վճարվել է 354.700.000 դրամ։
Հայտնում եմ, որ 
1. 14 գերեվարված/անհայտ կորած անձնանց ընտանիքներ ստացել են 300.000 դրամ ամասական աջակցություն (3 ամսվա համար կպահանջվի 14x300.000x3=12.600.000 դրամ),
1. կանխատեսվում է, որ դիմում կներկայացնեն 4 գերեվարված/անհայտ կորած անձ (16 ամսվա համար 4x16x300.000=19.200.000 դրամ )
1. ըստ ԱՀ ՄԻՊ-ի տվյալների՝ օբյկտիվ պատճառներով Որոշումների շրջանակներում դիմում չեն ներկայացրել հաշմանդամություն ձեռք բերած 5 քաղաքացիական անձ (5x3.000.000x3=15.000.000 դրամ) քաղաքացի։ 
1. կանխատեսվում է, որ դիմում կներկայացնեն 3 զոհի ընտանիքի անդամներ - (3x5.000.000x3=15.000.000 դրամ)։ 
Ընդհանուր ՀՀ պետական բյուջեից կպահանջվի 61.800.000 դրամ։ 

5.Կապը ռազմավարական փաստաթղթերի հետ. 
Նախագիծը բխում է Կառավարության 2021-2026 թթ. ծրագրի 1.2-րդ կետից, այն է՝ Արցախի հետպատերազմյան վերականգնումը, տնտեսական կյանքի աշխուժացումը, տեղահանված բնակչության սոցիալական խնդիրների լուծումը, մշակութային ու կրոնական ժառանգության պահպանումը լինելու են Կառավարության ուշադրության կենտրոնում:


